
	Առաջարկության բովանդակությունը
	Եզրակացություն

	1
	ՀՀ բնապահպանության նախարարություն

2018-12-26
№ 1/02.2/12918-18
	1. Որոշման նախագծի հիմնավորման մեջ, որպես նախկինում չնախատեսված հանգամանք, դիտարկվում է հանքավայրի լեռնաերկրաբանական, տեխնիկատն​տեսական պայմանների կամ հանքավայրում պաշարների փոփոխությունը: Նման փոփոխությունների ի հայտ գալու պարագայում փոփոխության ենթակա է նաև օգտակար հանածոների արդյունահանման աշխատանքային նախագիծը, ինչը համաձայն ՀՀ ընդերքի մասին օրենսգրքի 57-րդ և «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 4-րդ հոդվածների՝ ենթակա է շրջակա միջավայրի վրա ազդեցության փորձաքննության:
2. Ընդերքօգտագործման պայմանագրերի կնքման լիազորությունը վերապահված է էներգետիկ ենթակառուցվածքների և բնական պաշարների նախարարությանը, բնապահպանության նախարությունը չի իրազեկվում ընդերքօգտագործման պայմանագրերում կատարվելիք փոփոխությունների, էապես նոր՝ նախկինում չնախատեսված հանգամանքների ամրագրման վերաբերյալ, ինչը խոչընդոտում է բնապահպանության նախարարության կանոնադրական գործառույթների իրականացմանը:
3. Առաջարկում եմ լրամշակել «Հայաստանի Հանրապետության կառավարության 2012 թվականի մարտի 22-ի N437-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը՝ ապահովելով բնապահպանության նախարարության մասնակցությունը ընդերքօգտագործման պայմանագրերի փոփոխությունների, դրանց վերացման յուրաքանչյուր դեպքի քննարկմանը:
4. Որոշման նախագծի 1-ին ենթակետն անհրաժեշտ է խմբագրել, քանի որ որոշման 1.1-րդ կետում հավելվածները համարակալված են  (1-ից 5-րդ), այսինքն, նոր լրացվող հավելվածը նույնպես անհրաժեշտ է համարակալել և, բացի այդ, կետի վերջին պարբերությունում սպառիչ թվարկված են ըստ անհրաժեշտության նախատեսվելիք այլ հավելվածների տեսակները և բովանդակությունը (Պայմանագիրը, ըստ անհրաժեշտության, կարող է ունենալ նաև այլ հավելվածներ` օգտակար հանածոյի արդյունահանման և հումքի վերամշակման աշխատանքների ժամկետները, ըստ փուլերի, իսկ զուգահեռաբար երկրաբանական ուսումնասիրության աշխատանքներ կատարելու դեպքում դրանց կատարման ժամանակացույցի:)։ Սա վերաբերում է նաև նախագծի 2-րդ, 3-րդ և 4-րդ կետերով առաջարկվող փոփոխություններին։
5. Որոշման նախագծի 2-րդ ենթակետով առաջարկվող փոփոխության՝ որոշման N 1 հավելվածի 2-րդ կետի 2.1 ենթակետի 1-ին պարբերությունում կա 2 «իսկ» բառ։

	1. Ընդունելի է
2. Չի ընդունվել
3.Ընդունելի է

4.Ընդունվել է
5. Ընդունվել է


	1.Որոշման նախագծով նախա​տես​վում է 437-Ն որոշմամբ հաստատված 1-ին հավել​վա​ծի 7-րդ կետի համաձայն ընդերքօգտագործման պայ​մա​նա​գրում կատարելու  փոփոխություն լրացուցիչ հավելվածի ձևով՝ սահմանելով  նախկինում չնախատեսված հանգամանքներից բխող անհրաժեշտ բոլոր աշխա​տանքների կատարման  ժամ​կետ​ները՝ այդ թվում նաև    օգտակար հանա​ծոյի արդյու​նա​հան​ման  փոփոխված նա​խագ​ծի կազմման և համապա​տասխան փորձաքննության ներկայացման:
2. Պայմանագրում կա​տար​​վելիք փոփոխություններով հստակ կսահմանվեն միայն  նախկինում չնախատեսված հանգամանքներից բխող աշխատանք​ների կատար​ման ժամանակացույցը, այդ թվում նաև  փոփոխված նա​խագ​ծի կազմման և համա​պա​տասխան փորձա​քննու​թյան ներկայաց​ման, իսկ օրենսդրությամբ սահման​ված կարգով  արդյու​նա​հան​ման փոփոխված նախագծի վերաբերյալ ՀՀ բնապահ​պա​նու​թյան նախա​րարու​թյան կողմից տրված Շրջակա միջավայրի վրա ազդեցության փորձաքննու​թյան դրական եզրակացու​թյան հիման վրա փոփո​խություն կկատարվի ընդերք​օգտա​գործ​ման իրա​վունքը հավաս​տող փաստա​թղթերում, հետևա​​​բար ՀՀ բնապահպա​նու​թյան նա​խա​​րա​րությունը  չնախա​տես​ված հանգամանքների  մասին տեղեկացված է լինում:  
3. Տես՝ կետ 2: 
4. Նախագծի 1-ին կետի 1-ին, 2-րդ, 3-րդ և 4-րդ ենթակետերում լրացվել է «Ν6» թիվը: 

 5. Կատարվել է համապա​տասխան փոփոխություն

	2
	ՀՀ ֆինանսների նախարարություն

2018-12-26
№ 01/11-1/24177-18
	Դիտողություններ և առաջարկություններ չկան
	
	

	3
	ՀՀ տնտեսական զարգացման և ներդրումների նախարարություն
2018-12-28
№01/16.2/10778-18
	Դիտողություններ և առաջարկություններ չկան
	
	

	4
	ՀՀ արդարադատության նախարարություն
2019-02-01

№01/14/1943-19
	1. «Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետում «լրացումները» բառից հետո անհրաժեշտ է լրացնել «և փոփոխությունները» բառերը, քանի որ նախագծով նախատեսվում են նաև փոփոխություններ:
2. Նախագծով նախատեսվում է Հայաստանի Հանրապետության կառավարության 2012 թվականի մարտի 22-ի N 437-Ն որոշման 1-ին կետով հաստատված օգտակար հանածոյի արդյունահանման և (կամ) ընդերքօգտագործման թափոնների վերամշակման նպատակով ընդերքօգտագործման պայմանագիրը լրացնել նոր հավելվածով` նախկինում չնախատեսված հանգամանքներով պայմանավորված կատարվելիք աշխատանքների մասին: Այս առումով անհրաժեշտ է հստակեցնել կատարվող լրացումը, մասնավորապես՝ հստակ նշել լրացվող հավելվածի համարը՝ նկատի ունենալով այն հանգամանքը, որ պայմանագրի 11.3-րդ  ենթակետում խոսք է գնում պայմանագրին կցվող թվով հինգ հավելվածների մասին:

3. Նախագծի հավելվածի վերևի աջ անկյունում «2018» թիվն անհրաժեշտ է փոխարինել «2019» թվով:
4. Նկատի ունենալով այն հանգամանքը, որ նախագծին կից ներկայացված հավելվածում խոսք է գնում պայմանագրային դրույթների մասին, ուստի հավելվածի վերնագրում անհրաժեշտ է լրացնել «Պայմանագիր» բառը և համապատասխան փոփոխություններ կատարել նաև հավելվածի բովանդակության մեջ՝ «հավելված» բառը փոխարինելով «պայմանագիր» բառով:

5. Հավելվածի 4-րդ կետի համաձայն՝  հավելվածի 1-ին կետով նախատեսված աշխատանքները սահմանված ժամկետներում չիրականացնելու դեպքում լիազոր մարմինը կիրառում է գրավոր պահանջ՝ երաշխիքով սահմանված պարտավորությունների պայմաններին համապատասխան:  Այս առումով տարաբնույթ մեկնաբանություններից խուսափելու նպատակով անհրաժեշտ է հստակեցնել «գրավոր պահանջ» եզրույթի բովանդակությունը:


	1. Ընդունվել է
2. Ընդունվել է
3. Ընդունվել է

4. Ընդունելի է
5.Ընդունվել է
	1. Կատարվել է համապա​տաս​​խան փոփոխություն
2. Նախագծի 1-ին կետի 1-ին, 2-րդ, 3-րդ և 4-րդ ենթակետերում լրացվել է «Ν6» թիվը: 
3. Կատարվել է համապա​տասխան փոփոխություն

4.Նախագծին կից ներկայաց​ված հավելվածը հանդիսանում է պայմանագրի անբաժանելի մաս, ուստի անհրաժեշտություն չկա վերջինիս վերնագրում կամ բովադակության մեջ լրացում կատարելու:
5. Հավելվածի 4-րդ կետը խմբագրվել է: 


